	ՀԻՄՆԱՎՈՐՈՒՄ

«Հայաստանի Հանրապետության 2015 թվականի պետական բյուջեում վերաբաշխում կատարելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Համաձայն «Հայաստանի Հանրապետության կառավարության կառուցվածքի մասին» ՀՀ օրենքի, Հայաստանի Հանրապետության Նախագահի 2014 թվականի դեկտեմբերի 1-ի ՆՀ-602-Ն հրամանագրի և Հայաստանի Հանրապետության կառավարության 2015 թվականի դեկտեմբերի 25-ի N 1527-Ն որոշման, Հայաստանի Հանրապետության արտակարգ իրավիճակների նախարարությունը (այսուհետ ՀՀ ԱԻՆ) վերակազմակերպվել է միացվելով Հայաստանի Հանրապետության տարածքային կառավարման նախարարությանը (այսուհետ ՀՀ ՏԿՆ), որի արդյունքում  նախարարության աշխատակազմում կատարվել են կառուցվածքային փոփոխություններ և անհրաժեշտություն է առաջացել Հայաստանի Հանրապետության 2015 թվականի պետական բյուջեում կատարել վերաբաշխում` ելնելով Հայաստանի Հանրապետության 2015 թվականի պետական բյուջեով Հայաստանի Հանրապետության տարածքային կառավարման և արտակարգ իրավիճակների նախարարության համար նախատեսված հատկացումների վերահաշվարկից: Կատարվել է համապատասխան հաշվարկներ, որոնք կցվում են:

	2.
	Կարգավորման նպատակը և բնույթը

	
	ՀՀ ԱԻՆ աշխատակազմի զորահավաքային նախապատրաստության, պետպահուստի պլանավորման և քաղաքացիական պաշտպանության ծրագրերի վարչության (քաղաքացիական ծառայության 15 հաստիք) և ՀՀ ՏԿՆ աշխատակազմի համայնքային ծառայության հարցերի վարչության զորահավաքային նախապատրաստության բաժնի  (քաղաքացիական ծառայության 3 հաստիք, որից 2-ը հատկացվում է Համայնքային ծառայության հարցերի վարչության մյուս բաժիններին) միաձուլման արդյունքում կրճատվող ընդամենը 16 հաստիքները ավելացվել են  ՀՀ ՏԿԱԻՆ աշխատակազմի փրկարար ծառայության քաղաքացիական պաշտպանության վարչությանը: Թվով 5 քաղաքացիական ծառայողներ և  11 քաղաքացիական ծառայողի  հաստիքների փոխարեն սահմանվել է փրկարարական ծառայողների 14 հաստիքներ: «Աշխատողների աշխատավարձեր և հավելավճարներ» և «Քաղաքացիական, դատական և պետական ծառայողների պարգևատրում»  հոդվածներով գումարները վերաբաշխման միջոցով հատկացվում է ՀՀ ՏԿԱԻՆ «Փրկարար ծառայության ստորաբաժանումների պահպանում» ծրագրին` ավելացված հաստիքների պահպանման համար: Վերակազմակերպման արդյունքում ՀՀ 2015 թվականի պետական բյուջեից Հայաստանի Հանրապետության տարածքային կառավարման և արտակարգ իրավիճակների նախարարությանը հատկացված «Գործադիր իշխանության, պետական կառավարման հանրապետական և տարածքային կառավարման մարմինների պահպանում (նախարարների և նախարարություների աշխատակազմերի մասով)» ծրագրերի տնտեսագիտական դասակարգման  հոդվածներով վերահաշվարկված գումարները (կրճատված 10 հաստիքային միավորների և 3 տրանսպորտային միջոցների պահպանման համար) վերադարձվում են ՀՀ կառավարության պահուստային ֆոնդ:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության և ՀՀ ֆինանսների նախարարության  կողմից:

	4.
	Ակնկալվող արդյունքը

	
	Վերակազմակերպման արդյունքում տնտեսված ֆինանսական միջոցները վերադարձվում է ՀՀ պետական բյուջե:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը, բացի «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի N 1 հավելվածի և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման NN 5 և 11-րդ հավելվածների, Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն նախագծի ընդունումը Հայաստանի Հանրապետության 2015 թվականի պետական բյուջեում լրացուցիչ ծախսեր չի առաջացնում:

